
Republika e Kosovës 
Republika Kosova – Republic of Kosovo 

 
Komuna e Mitrovicës së Jugut 

Opština Juzna Mitrovica – Municipality of Mitrovica South 
 
 
KUVENDI I KOMUNËS SË MITROVICËS SË JUGUT 
Komiteti për Politikë dhe Financa 
Nr. 02-060/01-0002957/24 dt. 23.01.2024 
Mitrovicë 
 

P R O C E S V E R B A L 
Nga mbledhja e rregullt e Komitetit për Politikë dhe Financa 

Mbledhja e 25 
 

Koha:        23.01.2024 ora 10:00 
Vendi:       Salla e Mediave 
Të pranishëm:  Kryesuesja e Kuvendit znj. Vesa Broja 

Anëtarët e Komitetit për Politikë dhe Financa: Fadil Veseli, Nazmije 
Sejdiu, Vesel Neziri, Shkurta Shosholli Musa, Hysen Muzliukaj, 
Erseka Barani, Muhamed Hoti dhe Xhyljeta Imeri  
Kryetari i Komunës z. Bedri Hamza  
Drejtorët e Drejtorive  

Mungoi:     
  

Mbledhjen e hapi dhe kryesoi Kryesuesja e Kuvendit znj. Vesa Broja e cila theksoi se 
në zbatim të nenit 52, paragrafi 1, të Ligjit Nr. 03/L-040 Për vetëqeverisjen lokale; nenit 
11 paragrafët: 1, 2 edhe 5 të Udhëzimit Administrativ (MPL) Nr. 05/2020 Për procedurën 
e themelimit, përbërjen dhe kompetencat e Komiteteve të përhershme dhe komiteteve tjera 
në komunë; neni 62, të Statutit të Komunës së Mitrovicës; nenit 15, pika 2, të Rregullores 
Komunale për punën e komiteteve të Kuvendit të Komunës, për sot ka thirrur mbledhjen e 
njëzetepestë të Komitetit për Politikë dhe Financa, me rendin e ditë të paraparë me thirrje.  

Në vazhdim Kryesuesja u tha anëtarëve të KPF-së se me e-mail ju ka ardhur materiali 
edhe për tri pika shtesë të cilat do të propozohen të hyjnë në rend dite:  

1. Propozim-vendim për përkrahje financiare  
2. Propozim-vendim për shfuqizimin e Vendimit Nr. 02-060/01-0111396/22-6 dt. 

27.12.2022 Për miratimin e Planit për Integritet 2023-2026 
3. Raporti i punës së Kryetarit të Komunës për vitin 2023 
Kryesuesja hapi diskutimin për rendin e ditës.  
Pasi nuk kishte të lajmëruar për diskutim, Kryesuesja vuri në votim propozimin që pikë 

e 12-të e rendit të ditës të jetë Propozim-vendimi për përkrahje financiare. 

Komiteti për Politikë dhe Financa unanimisht miratoi propozimin që pikë e 12-të 
e rendit të ditës të jetë Propozim-vendimi për përkrahje financiare. 

Kryesuesja vuri në votim propozimin që pikë e 13-të e rendit të ditës të jetë Propozim-
vendimi për shfuqizimin e Vendimit Nr. 02-060/01-0111396/22-6 dt. 27.12.2022 Për 
miratimin e Planit për Integritet 2023-2026. 

Komiteti për Politikë dhe Financa unanimisht miratoi propozimin që pikë e 13-të 
e rendit të ditës të jetë Propozim-vendimi për shfuqizimin e Vendimit Nr. 02-060/01-
0111396/22-6 dt. 27.12.2022 Për miratimin e Planit për Integritet 2023-2026. 

Kryesuesja vuri në votim propozimin që pikë e 14-të e rendit të ditës të jetë Raporti i 
punës së Kryetarit të Komunës për vitin 2023. 

Komiteti për Politikë dhe Financa unanimisht miratoi propozimin që pikë e 14-të 
e rendit të ditës të jetë Raporti i punës së Kryetarit të Komunës për vitin 2023. 

Në vazhdim Kryesuesja vuri në votim këtë rend dite:  
1. Miratimi i procesverbalit nga mbledhja e kaluar 
2. Draft-Rregullore për ndryshimin dhe plotësimin e Rregullores Nr. 02/2019 Për 

taksa, tarifa dhe gjoba komunale 
3. Propozim-vendim për caktimin e orarit të mbajtjes së mbledhjeve të rregullta të 

Kuvendit të Komunës për vitin 2024 
4. Propozim-vendim për shqyrtim publik të Projektit “Harta Zonale Komunale” e 

Mitrovicës së Jugut 2023-2031 
5. Kërkesë për vazhdimin e marrëveshjes me Këshillin e Bashkësisë Islame në 

Mitrovicë për mbulimin e shpenzimeve të varrimit  
6. Rekomandim i Komisionit vlerësues për shqyrtimin e dokumentacionit të pranuar 

nga bizneset afariste për t’u vendosur në Zonën e Lirë Ekonomike, respektivisht 
Park Industrial ose Park Teknologjik  

7. Planifikimi përfundimtar i Prokurimit  
8. Plani vjetor 2024 i Njësisë së Auditimit të Brendshëm  
9. Plani strategjik 2024-2026 i Njësisë së Auditimit të Brendshëm 
10. Raporti i punës së Kuvendit të Komunës për vitin 2023  
11. Raporti financiar i Komunës së Mitrovicës së Jugut për periudhën janar-dhjetor 

2023  
12. Propozim-vendim për përkrahje financiare  
13. Propozim-vendim për shfuqizimin e Vendimit Nr. 02-060/01-0111396/22-6 dt. 

27.12.2022 Për miratimin e Planit për Integritet 2023-2026 
14. Raporti i punës së Kryetarit të Komunës për vitin 2023 
Rendi i ditës u miratua unanimisht. 
 

Pika 1 
Procesverbali nga mbledhja e kaluar u miratua unanimisht. 

Pika 2 
Kryesuesja znj. Vesa Broja hapi diskutimin lidhur me Draft-Rregulloren për 

ndryshimin dhe plotësimin e Rregullores Nr. 02/2019 Për taksa, tarifa dhe gjoba komunale. 
Xhyljeta Imeri: Për shkak se kemi të bëjmë me taksa, tarifa dhe gjoba komunale kërkoj 

që për mbledhjen e Kuvendit ta kemi edhe Rregulloren Nr. 02/2019 në mënyrë që të dimë 
se çka po ndryshohet.  

Shkurta Shosholli Musa: Materialin që na e keni sjellë a e paraqet Rregulloren në tërësi, 
vetëm ndryshimet apo është vetëm si aneks i Rregullores për taksa. Kam edhe një çështje, 
ju e dini se vetëm dy shkolla në Komunën e Mitrovicës i organizojnë provimet e arsimit 
për të rritur, kostoja për hyrjen në këto provime është e Rregulluar me Udhëzimin 
Administrativ të MASHT-it Nr. 11/2011, ky udhëzim nuk e ka paraparë koston apo 
pagesën për personin i cili plotëson dokumentet administrative në kohën e provimeve, kur 
dihet se kjo punë bëhet në kohën kur personeli tjetër janë në pushim, prandaj kam pyetje 
për Drejtoreshën e DKA-së a ka mundësi ligjore që deri për seancën e Kuvendit të gjendet 
një zgjidhje ligjore për pagesën e këtij personi.  

Drita Kadriu: Ne si DKA vetëm duhet ta zbatojmë Udhëzimin Administrativ.  
Kryetari Bedri Hamza: Me Ligjin për paga dhe me Ligjin e punës është paraparë edhe 

pagesa për punë jashtë orarit, prandaj të respektohet procedura e paraparë me Ligj dhe i 
njëjti mund të kompensohet për punë jashtë orarit.  

Edison Tërnava: Me këtë Rregullore janë shtuar edhe pikat 24-25 për disa taksa 
komunale të cilat nuk kanë ekzistuar fare, mirëpo e kam një kërkesë për të cilën kam dashur 
të konsultohem me juve si anëtarë të KPF-së për Lagjen “Adem Voca”, nëse i referohemi 
Rregullores, i bie në zonën e 2-të ku taksa është 3 € për m2¸ gjë që ka mundësi të arrijmë 
deri te mosfunksionimi i atyre lokaleve që janë pronë komunale, fjala është për banimin 
kolektiv, prandaj kërkesa ime është a kemi mundësi të bëjmë një pikë të veçantë pra ta 
shtojmë pikën 26, dhe vetëm për Lagjen “Adem Voca” ta kemi taksën 1 € për m2¸ për shkak 
të kushteve të rënda ekonomike.  

Kryetari Bedri Hamza: Për shkak të gjendjes së rëndë ekonomike të banorëve të Lagjes 
“Adem Voca” edhe unë jam i pajtimit që të bëjmë një diskriminim pozitiv dhe të kemi 
tarifë tjetër nëse ka hapësirë ligjore dhe taksa të jetë shumë simbolike 0.50 € për m2.  

Fadil Veseli: Te tabela nr. 26, taksa administrative për leje ndërtimore për kategorinë e 
parë çmimi është 1.66 € për m2, ndërsa taksa administrative për leje ndërtimore për 
kategorinë e dytë çmimi është 3.07 € për m2, këtu diçka nuk është në rregull. Ndërsa te 
pika 17 shkruan: vërtetim për distancën e lokaleve për lojërat e fatit me institucione 
shkollore; a është fjala për vërtetim apo leje.  

Kryetari Bedri Hamza: Fjala është për vërtetim për distancën e lokaleve për lojërat e 
fatit me institucione shkollore, lojërat e fatin janë të ndaluara me ligj.  

Hysen Muzliukaj: Fjala ke për pikën 24-25, taksa për dhënien me qira të objekteve dhe 
lokaleve afariste, unë kujtoj se ka qenë një rregullore në fuqi për këtë çështje, në mandatin 
e kaluar e di se është mbledhë një Komision për dhënien me qira të disa lokaleve dhe është 
caktuar një çmim i cili s’më kujtohet saktë. Ndërsa për pjesën që e ceke për Lagjen “Adem 
Voca”, te pikat 24 dhe 25 mundesh me e vë në kllapa: kjo nuk vlen për Lagjen “Adem 
Voca”, dhe me një nen pasues e cek taksën për këtë lagje.  

Pasi nuk kishte të lajmëruar tjerë për diskutim, Kryesuesja vuri në votim Draft-
Rregulloren për ndryshimin dhe plotësimin e Rregullores Nr. 02/2019 Për taksa, tarifa dhe 
gjoba komunale.    

Draft-Rregullorja për ndryshimin dhe plotësimin e Rregullores Nr. 02/2019 Për 
taksa, tarifa dhe gjoba komunale u miratua unanimisht (8-për, 0-kundër dhe 0-
abstenime) dhe e njëjta i procedohet Kuvendit të Komunës për shqyrtim dhe miratim.  

 
Pika 3 

Kryesuesja hapi diskutimin lidhur me Propozim-vendimin për caktimin e orarit të 
mbajtjes së mbledhjeve të rregullta të Kuvendit të Komunës për vitin 2024. 

Pasi nuk kishte të lajmëruar për diskutim Kryesuesja vuri në votim Propozim-vendimin 
për caktimin e orarit të mbajtjes së mbledhjeve të rregullta të Kuvendit të Komunës për 
vitin 2024. 

Propozim-vendimi për caktimin e orarit të mbajtjes së mbledhjeve të rregullta të 
Kuvendit të Komunës për vitin 2024 u miratua unanimisht (8-për, 0-kundër dhe 0-
abstenime) dhe i njëjti i procedohet Kuvendit të Komunës për shqyrtim dhe miratim.  

 
Pika 4 

Kryesuesja para se ta hapë diskutimin lidhur me Propozim-vendimin për shqyrtim 
publik të Projektit “Harta Zonale Komunale” e Mitrovicës së Jugut 2023-2031, për ta 
arsyetuar të njëjtin fjalën ia kaloi Drejtorit të DPU-së z. Edison Tërnava.  

Pas arsyetimit të propozimit nga ana e Drejtorit të DPU-së z. Edison Tërnava, fjalën e 
mori Kryetari i Komunës i cili ndër të tjera theksoi se ky dokument ka kaluar rrugë të gjatë 
deri në fazën finale. Ky dokument ka anët pozitive dhe vështirësitë, anët pozitive janë se 
hapet mundësia për investime në një pjesë të qytetit si te liqeni, që është në interes të 
komunës, ndërsa vështirësitë janë se është dokument afatgjatë dhe pas miratimit final ka 
me qenë e pamundur me ndërhy në të për një kohë të gjatë, prandaj është mirë të 
konsultohen ekspertët para miratimit final.  

Meti Hoti: Më intereson të di cila është arsyeja e këtij hovi, a parashihet afat i caktuar 
për miratimin e këtij dokumenti. 

Kryetari Bedri Hamza: Ka kaluar një periudhë goxha e gjatë prej se ka filluar hartimi i 
këtij dokumenti, janë kryer të gjitha procedurat e parapara ligjore, sot kërkohet miratim për 
konsultim publik i cili shpallet 8 ditë pas hyrjes në fuqi të këtij vendimi dhe pas konsultimit 
publik projekti ekspozohet 30 ditë në hapësira të caktuara që të jetë i qasshëm për publikun.  

 Pasi nuk kishte të lajmëruar tjerë për diskutim Kryesuesja vuri në votim Propozim-
vendimin për shqyrtim publik të Projektit “Harta Zonale Komunale” e Mitrovicës së Jugut 
2023-2031. 

Propozim-vendimi për shqyrtim publik të Projektit “Harta Zonale Komunale” e 
Mitrovicës së Jugut 2023-2031 u miratua unanimisht (8-për, 0-kundër dhe 0-
abstenime) dhe i njëjti i procedohet Kuvendit të Komunës për shqyrtim dhe miratim. 

Pika 5  
Kryesuesja para se ta hapë diskutimin lidhur me Kërkesën për vazhdimin e 

marrëveshjes me Këshillin e Bashkësisë Islame në Mitrovicë për mbulimin e shpenzimeve 
të varrimit, për ta arsyetuar të njëjtën fjalën ia kaloi Kryetarit të Komunës z. Bedri Hamza. 

Pas arsyetimit të Kërkesës për vazhdimin e marrëveshjes me Këshillin e Bashkësisë 
Islame në Mitrovicë për mbulimin e shpenzimeve të varrimit nga ana e Kryetarit të 
Komunës, Kryesuesja hapi diskutimin.  

Hysen Muzliukaj: Neni 6 i kontratës shkruan: Kontrata lidhet në kohë të caktuar duke 
filluar nga 23.10.2023 dhe përfundon 24.10.2024, sa e di unë nuk ka kontratë që lidhet për 
një periudhë që ka filluar më herët.  

Kryetari Bedri Hamza: Fjala është për obligimet e papaguara, do të korrigjohet ky nen.   
Pasi nuk kishte të lajmëruar tjerë për diskutim Kryesuesja vuri në votim Kërkesën për 

vazhdimin e marrëveshjes me Këshillin e Bashkësisë Islame në Mitrovicë për mbulimin e 
shpenzimeve të varrimit.  

Kërkesa për vazhdimin e marrëveshjes me Këshillin e Bashkësisë Islame në 
Mitrovicë për mbulimin e shpenzimeve të varrimit u miratua unanimisht (8-për, 0-
kundër dhe 0-abstenime) dhe e njëjta i procedohet Kuvendit të Komunës për 
shqyrtim dhe miratim.  

 
Pika 6  

Kryesuesja e mbledhjes hapi diskutimin lidhur me Rekomandimin e Komisionit 
vlerësues për shqyrtimin e dokumentacionit të pranuar nga bizneset afariste për t’u 
vendosur në Zonën e Lirë Ekonomike, respektivisht Park Industrial ose Park Teknologjik.  

Fadil Veseli: Në bazë të materialit të ofruar shihet se kanë qenë 23 oferta për tu 
vendosur në Zonën e Lirë Ekonomike, prej të cilave 14 janë përzgjedhur, çdo herë kemi 
qenë për t’iu ofruar mundësinë bizneseve me u vendosë në atë pjesë, por çdo herë kam 
thënë që gjatë nënshkrimit të kontratave t’iu ipet një afat që nëse për një periudhë 2 ose 3 
vjeçare nuk investojnë asgjë atëherë t’iu ndërpritet kontrata.  

Kryesuesja Vesa Broja: Për 14 ofertat që janë përzgjedhur nga Komisioni, materialin e 
redaktuar nga të dhënat personale, të cilat mbrohen me ligj, ua kemi dërguar në e-mail, 
origjinalin mund ta shikon në Sekretarinë e Kuvendit kushdo që është i interesuar. Me 
secilin subjekt afarist do të lidhet kontratë e veçantë, dhe me kontratë do të jetë edhe afati 
kohor për fillimin dhe mbarimin e investimeve dhe kush do të jetë përgjegjës për të shikuar 
zbatimin e kontratës.  

Xhyljeta Imeri: Pajtohem me z. Fadilin për atë që tha lidhur me afatet kohore dhe më 
intereson të di në bazë të cilave kritere është bërë përzgjedhja.  

Kryesuesja Vesa Broja: Përzgjedhja është bërë në bazë të kritereve të përcaktuara me 
konkurs të cilin e keni marrë me materialin për këtë pikë. 

Pasi nuk kishte të lajmëruar tjerë për diskutim Kryesuesja vuri në votim Rekomandimin 
e Komisionit vlerësues për shqyrtimin e dokumentacionit të pranuar nga bizneset afariste 
për t’u vendosur në Zonën e Lirë Ekonomike, respektivisht Park Industrial ose Park 
Teknologjik. 

Rekomandimi i Komisionit vlerësues për shqyrtimin e dokumentacionit të 
pranuar nga bizneset afariste për t’u vendosur në Zonën e Lirë Ekonomike, 
respektivisht Park Industrial ose Park Teknologjik u miratua unanimisht (8-për, 0-
kundër dhe 0-abstenime) dhe i njëjti i procedohet Kuvendit të Komunës për shqyrtim 
dhe miratim. 

 
Pika 7  

Kryesuesja e mbledhjes hapi diskutimin lidhur me Planifikimin përfundimtar të 
Prokurimit. 

Fadil Veseli: Zgjerimi i rrjetit të kanalizimit dhe pusetave në Shalë, Bajgorë, Zhabar 
etj., është planifikuar shuma prej 70,000 €, besoj që është më pozitive të formohet një 
kontratë kornizë 3 vjeçare dhe ta ketë vlerën 300,000 €, sepse me 70,000 € mundësia reale 
as për një fshat nuk është. E di se nuk ka mundësi të intervenohet në të gjitha këto fshatra, 
prandaj së paku të fillohet nëpër lagje sepse në disa lagje në fshatra jeta është bërë e 
pamundur të jetohet për shkak të kundërmimeve, pra të fillohet me urgjencë në disa lagje 
dhe me participim. Me buxhet janë paraparë edhe disa mjete për rregullimin e rrugicave në 
fshat, në plan të prokurimit nuk e pashë, më intereson të di deri ku ka shkuar puna.  

Granit Tmava: Lidhur me çështjen që e ngriti z. Veseli, tash bëhet një vit që kemi filluar 
me procedurat për lidhjen e kësaj kontrate, vlera e planifikuar e saj është 370,000 €, 
kontrata është për gjithë qytetin e Mitrovicës për zgjerimin e rrjetit të kanalizimit aty ku ka 
nevojë, nga OSHP-ja ka ardhur kërkesa për rivlerësim të këtij projekti dhe tani e shohim 
çka tutje. Çështja tjetër që e ngriti z. Veseli është se aty ku ka pasur kontrata punët kanë 
vazhduar, ndërsa në planin e prokurimit janë punët që do të fillojnë.  

Hysen Muzliukaj: Ne e kemi votuar buxhetin dhe Plani i prokurimit duhet të jetë i 
bazuar në buxhetin e miratuar. Te DI-ja po e shoh një fjali “furnizim me material bllanko”, 
është mirë kjo fjali të riformulohet ndryshe, nuk është në gjuhën shqipe dhe është e paqartë 
se për çfarë materiali bëhet fjalë. Po ashtu ceket edhe furnizimi me veshmbathje, a ka 
ndodhë ky furnizim, a është për vite apo si.  

Kryetari Bedri Hamza: Furnizimi me veshmbathje nuk është realizuar, ndërsa fjalia 
“furnizim me material bllanko” duhet të korrigjohet.  

Erseka Barani: Te plani i prokurimit e pashë furnizimin me pajisje për bizneset 
fillestare 30.000 €, kjo është shumë goxha e vogël kur dihet se sa duhet të subvencionohen 
bizneset fillestare, ndërsa për hartimin e planit strategjik 2024-2027 është 75.000 €, mendoj 
se është mirë me u bë njëfarë ndryshimi në këtë pjesë sepse duhet që shumë më shumë të 
përkrahen me pajisje bizneset fillestare sesa hartimi i planit strategjik.  

Kryetari Bedri Hamza: Me të hyrat e bartura duhet të mbulohen obligimet kontraktuale, 
një pjesë e tyre do të barten në projekte kapitale, pra do të rritet shuma ekzistuese apo do 
të futet ndonjë projekt i ri. Pajtohem që shuma prej 30.000 € për bizneset fillestare është 
shumë simbolike, besoj se kjo shumë do të rritet nëse na ipet mundësia.  

Pasi nuk kishte të lajmëruar tjerë për diskutim Kryesuesja vuri në votim Planifikimin 
përfundimtar të Prokurimit. 

Planifikimi përfundimtar i Prokurimit u miratua unanimisht (7-për, 0-kundër 
dhe 0-abstenime) dhe i njëjti i procedohet Kuvendit të Komunës për shqyrtim dhe 
miratim.  

Pika 8 dhe 9  
Kryesuesja e mbledhjes hapi diskutimin lidhur me Planin vjetor 2024 të Njësisë së 

Auditimit të Brendshëm dhe Planin strategjik 2024-2026 të Njësisë së Auditimit të 
Brendshëm. 

Fadil Veseli: Unë besoj se detyra e auditorëve të brendshëm është konsultimi i 
ekzekutivit rreth procedurave për të mos hyrë në rrugë pa fund.  

Hysen Muzliukaj: Respekt për NJAB-në, unë rekomandoj se kur ekzekutivi të ketë 
ndonjë dyshim të lejojë auditimin e brendshëm, kjo do të shërbejë si roje dhe siguri. 

Xhyljeta Imeri: Në disa drejtori, disa kategori janë vlerësuar me rrezik të lartë, shpresoj 
të dalin nga rreziku i lartë dhe të mbesin në rrezik të mesëm siç është Drejtoria e Arsimit 
ku me rrezik të lartë janë vlerësuar rekrutimi i personelit, menaxhimi i pasurisë, shpenzimet 
për paga e mëditje, në disa kategori është vlerësuar rrezik i mesëm, gjithashtu edhe në  
Drejtorinë e Shëndetësisë, Drejtorinë e Kulturës, Rinisë dhe Sportit, Prokurimi, etj. A i ka 
zbatuar ekzekutivi rekomandimet e dhëna nga NJAB.  

Nexhat Barani: Asnjë drejtori nuk është vlerësuar veç e veç me rrezik të lartë, janë 
vlerësuar disa objektiva brenda disa drejtorive, implementimi i rekomandimeve kërkon 
kohë, disa rekomandime implementohen brenda 2-3 muajve, ka rekomandime që as brenda 
një viti apo disa viteve nuk mund të implementohen.  

Pasi nuk kishte të lajmëruar tjerë për diskutim, Kryesuesja vuri në votim Planin vjetor 
2024 të Njësisë së Auditimit të Brendshëm.  

Plani vjetor 2024 i Njësisë së Auditimit të Brendshëm u miratua unanimisht (7-
për, 0-kundër dhe 0-abstenime) dhe i njëjti i procedohet Kuvendit të Komunës për 
shqyrtim dhe miratim.  

Kryesuesja vuri në votim edhe Planin strategjik 2024-2026 të Njësisë së Auditimit të 
Brendshëm. 

Plani strategjik 2024-2026 i Njësisë së Auditimit të Brendshëm u miratua 
unanimisht (7-për, 0-kundër dhe 0-abstenime) dhe i njëjti i procedohet Kuvendit të 
Komunës për shqyrtim dhe miratim. 

 
Pika 10  

Kryesuesja e mbledhjes hapi diskutimin lidhur me Raportin e punës së Kuvendit të 
Komunës për vitin 2023.  

Pasi nuk kishte të lajmëruar për diskutim, Kryesuesja e vuri në votim Raportin e punës 
së Kuvendit të Komunës për vitin 2023. 

Raporti i punës së Kuvendit të Komunës për vitin 2023 u miratua unanimisht (7-
për, 0-kundër dhe 0-abstenime) dhe i njëjti i procedohet Kuvendit të Komunës për 
shqyrtim dhe miratim. 

 
Pika 11 

Kryesuesja e mbledhjes hapi diskutimin lidhur me Raportin financiar të Komunës së 
Mitrovicës së Jugut për periudhën janar-dhjetor 2023. 

Fadil Veseli: Nëse shikohet si total raporti financiar, realizimi prej 92 % i planifikimit 
është perfekt, po ashtu edhe inkasimi te të hyrat vetanake është pozitive, ndërsa tek 

investimet kapitale kam pritur realizim mbi 80%, faktorët që kanë ndikuar që në këtë 
kategori të ketë realizim më të vogël janë dy, faktori 1 është OSHP-ja që po krijon pengesa, 
vështirësi dhe po humbë kohë, e me humbjen e kohës po ikin edhe afatet, ndërsa faktori 2 
janë shpronësimet, kërkoj nga juristët që të gjej një rrugë ligjore dhe të shkurtohen 
procedurat që po humbin shumë kohë gjatë shpronësimeve.  

Xhyljeta Imeri: Kam një kërkesë, në të dhënat që i keni sjellë në tabela mungon viti 
paraprak, nuk janë paraqitur planifikimi dhe realizimi i vitit të kaluar ku kishim pas 
mundësi të bëjmë krahasimin me vitin e kaluar. Te Administrata është paraqitur shuma 
komplet e shpenzimeve ndërsa nuk janë të detajuara shpenzimet, po ashtu edhe te pagat 
dhe shtesat kemi lloje të ndryshme të pagesave, nuk figurojnë, pastaj te mallrat dhe 
shërbimet ku hyjnë: shpenzimet e udhëtimit, derivatet dhe lëndët djegëse, mirëmbajtja etj., 
nuk figurojnë të dhënat e detajuara, gjithashtu mungojnë të dhënat e shpenzimeve të 
automjeteve zyrtare, shpenzimet komunale ku hyjnë shpenzimi i rrymës, ujit, mbeturinat, 
telefonit etj. Dua të di arsyen pse në këtë raport financiar nuk janë paraqitur shpenzimet në 
mënyrë specifike për secilën kategori, sikur në vitet e kaluara. Te të hyrat vetanake është 
një realizim i mirë, disa drejtori kanë arritur të tejkalojnë planifikimet. Te investimet 
kapitale është një rritje më e mirë në krahasim me muajin shtator nga 41% ka shkuar në 
75%, por më shqetëson fakti se pavarësisht që është bërë një investim i mirë në arsim ka 
ngecje siç është te objekti i Gjimnazit “Frang Bardhi”, shqetësuese është edhe pse ndërtimi 
i çerdhes për fëmijë në Shipol ka filluar mandatin e kaluar, punimet po vazhdojnë edhe në 
këtë mandat, e që fatkeqësisht nuk ka arritur as gjysma e projektit më konkretisht vetëm 
46%, kështu që është e pa pranueshme që nuk po arrin me u finalizuar funksionimi i kësaj 
çerdheje. 

Igballe Islami: Në raport mungojnë të hyrat indirekte për TM4, sepse ende nuk i kemi, 
sapo t’i marrim do i’a bashkangjesim raportit financiar, planifikimi bëhet nga drejtorët e 
drejtorive ndërsa realizimi bëhet në bazë të planifikimit e jo me vitin paraprak.  

Pasi nuk kishte të lajmëruar tjerë për diskutim, Kryesuesja e vuri në votim Raportin 
financiar të Komunës së Mitrovicës së Jugut për periudhën janar-dhjetor 2023.  

Raporti financiar i Komunës së Mitrovicës së Jugut për periudhën janar-dhjetor 
2023 u miratua unanimisht (7-për, 0-kundër dhe 0-abstenime) dhe i njëjti i 
procedohet Kuvendit të Komunës për shqyrtim dhe miratim. 

 
Pika 12  

Kryesuesja hapi diskutimin lidhur me Propozim-vendimin për përkrahje financiare. 
Pasi nuk kishte të lajmëruar për diskutim, Kryesuesja e vuri në votim Propozim-

vendimin për përkrahje financiare. 
Propozim-vendimi për përkrahje financiare u miratua unanimisht (7-për, 0-

kundër dhe 0-abstenime) dhe i njëjti i procedohet Kuvendit të Komunës për shqyrtim 
dhe miratim.  

 
Pika 13  

Kryesuesja hapi diskutimin lidhur me Propozim-vendimin për shfuqizimin e Vendimit 
Nr. 02-060/01-0111396/22-6 dt. 27.12.2022 Për miratimin e Planit për Integritet 2023-
2026. 

Pasi nuk kishte të lajmëruar për diskutim, Kryesuesja e vuri në votim Propozim-
vendimin për shfuqizimin e Vendimit Nr. 02-060/01-0111396/22-6 dt. 27.12.2022 Për 
miratimin e Planit për Integritet 2023-2026. 

Propozim-vendimi për shfuqizimin e Vendimit Nr. 02-060/01-0111396/22-6 dt. 
27.12.2022 Për miratimin e Planit për Integritet 2023-2026 u miratua unanimisht (7-
për, 0-kundër dhe 0-abstenime) dhe i njëjti i procedohet Kuvendit të Komunës për 
shqyrtim dhe miratim. 

 
Pika 14 

Kryesuesja e mbledhjes hapi diskutimin lidhur me Raportin e punës së Kryetarit të 
Komunës për vitin 2023. 

Pasi nuk kishte të lajmëruar për diskutim, Kryesuesja e vuri në votim Raportin e punës 
së Kryetarit të Komunës për vitin 2023. 

Raporti i punës së Kryetarit të Komunës për vitin 2023 u miratua unanimisht (7-
për, 0-kundër dhe 0-abstenime) dhe i njëjti i procedohet Kuvendit të Komunës për 
shqyrtim dhe miratim.  

 
 
Mbledhja përfundoi punimet në ora 12:30 min. 

 
 

Mitrovicë   Procesmbajtës:    Kryesuesja e Kuvendit  
  _________________   _________________ 

   Merita PRETENI   Vesa BROJA 
 




	04 Raport i punës së DSH-së për periudhën janar-dhjetor 2023.pdf
	03 Projekt-Plani i veprimit për parandalimin e braktisjes dhe mosregjistrimit të shkollës.pdf
	02 Projekt-Plani për shërbime sociale në KMJ.pdf
	01 Procesverbali nga mbledhja e 25 e KPF-së.pdf
	
	
	49TNr. 02-060/01-0002957/24 dt. 23.01.2024
	

	00 Thirrja e mbledhjes së 26 të KPF-së.pdf

